
  
  

पहलवान बिजेंद्र ने आँखों से ऑल्टो कार खींचकर इंटरनेशनल बुक ऑफ वर्ल्ड रिकॉर्ड में
किया नाम दर्ज

चर्चा में क्यों?
14 सितंबर, 2023 को मीडिया से मिली जानकारी के अनुसार हरियाणा के भिवानी ज़िले के अखिल भारतीय युवा जनकल्याण संगठन के अध्यक्ष स्टीलमैन
पहलवान बिजेंद्र सिंह ने गाँव लोहानी स्थित शिवम सीनियर सेकेंडरी स्कूल में 66वाँ शक्ति-प्रदर्शन किया, जिसमें उन्होंने आँखों से ऑल्टो कार को खींचकर एक
नया विश्व रिकॉर्ड बनाते हुए इंटरनेशनल बुक ऑफ वर्ल्ड रिकॉर्ड में अपना नाम दर्ज करवाया। 

प्रमुख बिंदु 
ज्ञातव्य है कि पहलवान बिजेंद्र सिंह पहले भी कई विश्व रिकॉर्ड अपने नाम दर्ज करवा चुके हैं।  
पहलवान बिजेंद्र ने बताया कि लोहे की पतली रॉड से बने हुक को आंखों के नीचे की हड्डी में अटकाकर ऑल्टो कार को 50 मीटर तक खींचा है।  
इससे पहले भी उन्होंने 55 किलोग्राम के युवक को दाँतों से उठाकर 100 मीटर तक दौड़ लगाई है और क्रूजर गाड़ी को अपने शरीर के ऊपर से
उतरवाया है। 
विदित है कि स्टीलमैन पहलवान बिजेंद्र सिंह ने 100 शक्ति-प्रदर्शन का लक्ष्य लिया है।

